
უკეთესი ინფრასტრუქტურა და მომზადება STEM განათლებისთვის საქართველოში
სკოლების რეაბილიტაცია და მასწავლებელთა გადამზადება საქართველოში იმედისმომცემია

პროგრამის მოკლე 
მიმოხილვა
ათასწლეულის გამოწვევის 
კორპორაციის 140 მლნ-იანი 
საქართველოს მეორე კომპაქტის 
(2014-2019) ფარგლებში, 73 მლნ 
გამოიყო ზოგადი განათლების 
პროექტზე (IGEQ), რომელიც STEM 
განათლების გაუმჯობესებას 
ისახავდა მიზნად 7-12 
კლასებში. პროექტის მიზნობრივ 
სკოლებში განხორციელდა 
სასკოლო ინფრასტრუქტურის 
რეაბილიტაცია და მოეწყო 
სამეცნიერო ლაბორატორიები. 
გადამზადდნენ STEM 
მიმართულების პედაგოგები და 
სკოლის დირექტორები ქვეყნის 
მასშტაბით.

ათასწლეულის გამოწვევის 
კორპორაციის დაკვეთით 
“მათემატიკამ” ჩაატარა საშუალო 
განათლების პროექტის (IGEQ) 
ეფექტურობის შუალედური 
შეფასება. იხილეთ შეფასების 
შედეგები და მიგნებები  სრულად: 
https://data.mcc.gov/evaluations/in-
dex.php/catalog/151.

ძირითადი მიგნებები
 სკოლების რეაბილიტაცია 

 ĉ სამუშაოების პირველ ეტაპზე 29 სკოლაში გარემონტდა 
გათბობის, განათების, სან-კვანძის სისტემები, მოეწყო 
სამეცნიერო ლაბორატორიები და სპორტული სივრცეები. 

 ĉ მოსწავლეები და მასწავლებლები თვლიან, რომ 
ინფრასტრუქტურულმა გაუმჯობესებამ გაზარდა საკლასო 
დროის ეფექტურობა სასწავლო პროცესებისათვის. 

 ĉ საბოლოო ანგარიში აჩვენებს რეაბილიტირებული სკოლების 
სავარაუდო ეფექტს და გაზომავს გაუმჯობესებული 
ინფრასტრუქტურის გავლენას სწავლის შედეგებზე.

  ტრენინგები პედაგოგებისთვის
 ĉ სატრენინგო პროგრამები, რომლებიც ქვეყნის მასშტაბით  

განხორციელდა,  წარმატებით დაასრულა სკოლის დირექტორთა 
93% და მასწავლებელთა 82%-მა.

 ĉ ტრენინგის დასრულებიდან ერთი თვის თავზე, მასწავლებლები 
მეტად არიან თავდაჯერებულები  მოსწავლეზე ორიენტირებული 
სწავლების განხორციელებისას, ხოლო დირექტორები კი 
სასწავლო ლიდერობის პრაქტიკის გაუმჯობესებაზე საუბრობენ.  
თუმცა, მასწავლებელთა სწავლებაში მყისიერი ცვლილებები 
ნაკლებად თვალსაჩინოა.

 ĉ ტრენინგების მესვეურები ვარაუდობენ, რომ სწავლებაში 
გაუმჯობესება გარკვეული დროის  შემდეგ აისახება.  საბოლოო 
ანგარიში გაანალიზებს პედაგოგთა სწავლებაში არსებულ 
ტენდენციებს ტრენინგების დასრულებიდან რამდენიმე წლის 
შემდეგ.

https://www.mcc.gov/where-we-work/program/georgia-compact-ii
https://assets.mcc.gov/content/uploads/ME-Plan-GEOII-V4-Nov18.pdf
https://data.mcc.gov/evaluations/index.php/catalog/151
https://data.mcc.gov/evaluations/index.php/catalog/151

შეფასების კითხვები
პროექტების ეფექტის შუალედური შეფასების მიზანი იყო გაეზომა ინფრასტრუქტურისა 
და პროფესიული გადამზადების გავლენა STEM განათლებაზე და შემდეგ კითხვებზე მიეღო 
პასუხები:

1. მოჰყვა თუ არა სკოლების რეაბილიტაციას 
სასწავლო პირობების გაუმჯობესება?

2. რა გავლენა მოახდინა რეაბილიტაციამ 
სასკოლო გარემოზე ტემპერატურის, 
განათების,  აღჭურვილობისა და 
ინფრასტრუქტურის მოვლა-შენარჩუნების 
კუთხით?

3. როგორ აფასებენ მოსწავლეები, 
მშობლები, პედაგოგები და 
დირექტორიები რეაბილიტაციის გავლენას  
უსაფრთხოების, კომფორტისა და 
სასკოლო დროის სასწავლო პროცესისთვის  
ეფექტურად გამოყენების თვალსაზრისით?

4. რამდენად წარმატებული აღმოჩნდა 
მასწავლებლებისა და დირექტორების 
ტრენინგები ქვეყნის მასშტაბით?

5. მიაჩნიათ სკოლის დირექტორებს, რომ 
მათი სასწავლო ლიდერობა და სკოლის 
მართვის უნარები გაუმჯობესდა ახალი 
სატრენინგო პროგრამის შედეგად?

6. მიაჩნიათ მასწავლებლებს, რომ მათი 
პედაგოგიური და საკლასო მართვის 
პრაქტიკა გაუმჯობესდა ახალი 
სატრენინგო პროგრამის შედეგად?

7. შეუწყო ხელი სატრენინგო მოდულებმა 
პედაგოგთა ცოდნისა და მოტივაციის 
ზრდას მოსწავლეზე ორიენტირებული 
სწავლების განხორციელების, 
განმავითარებელი შეფასების 
გამოყენებისა და გაუმჯობესებული 
საკლასო მართვისათვის? 

შედეგების და მიგნებების დეტალური 
მიმოხილვა
 სკოლების რეაბილიტაცია 

სკოლების რეაბილიტაციას მოჰყვა 
ინფრასტრუქტურის სერიოზული გაუმჯობესება

რეაბილიტაციის პირველი  ეტაპი შეეხო 29 სკოლას 
(მიზნობრივი 96 სკოლიდან), სადაც გაუმჯობესება  
თვალსაჩინოა. საბაზისო კვლევაში, სკოლების 
უმრავლესობაში, ერთ საკლასო ოთახში მაინც 
არსებობდა ერთზე მეტი ინფრასტრუქტურული 
პრობლემა (ბზარები, წყლით გამოწვეული 
დაზიანებები, ობი, ატკეჩილი ან ჩამოშლილი 
საღებავი, ხვრელები იატაკსა და ჭერში). 
რეაბილიტაციის შემდეგ, იმ საკლასო ოთახების 
რაოდენობა, სადაც 2 და 2-ზე მეტი  პრობლემა 
ფიქსირდებოდა, 72 პროცენტიდან 7 პროცენტამდე 
შემცირდა, ხოლო იატაკის დაზიანება ყველა 
სკოლაში სრულად აღმოიფხვრა.  საბაზისო 
კვლევაში, საკლასო ოთახების ნახევარს არ გააჩნდა 
ცენტრალური გათბობის სისტემა, ხოლო კლასების 
80 პროცენტს კი - საკმარისი ელექტროგანათება. 
რეაბილიტაციის შემდეგ, ყველა სკოლაში 
ფუნქციონირებს ცენტრალური გათბობის სისტემა, 
ხოლო ნორმალური განათება კი კლასების 
თითქმის 60%-ში არის უზრუნველყოფილი. 
ყველა რეაბილიტირებულ სკოლაში დამონტაჟდა 

პროექტის სამიზნე სკოლების რაოდენობა 
პროცენტებში ინფრასტრუქტურული პრობლემების 

მქონე ერთზე მეტი საკლასო ოთახით 

ტუალეტები ჩასარეცხი სისტემით, (რომელიც საბაზისო ეტაპზე, სკოლების 83%-ს არ გააჩნდა), და 
მოეწყო ახალი სამეცნიერო ლაბორატორიები (საბაზისო ეტაპზე, სკოლების ნახევარს არ გააჩნდა). 
ასევე გაუმჯობესდა შიდა სპორტული სივრცეები.

გაიზარდა საკლასო დროის ეფექტურობად გამოყენება სასწავლო პროცესისათვის

მოსწავლეებისა და მასწავლებლების აზრით, ინფრასტრუქტურის გაუმჯობესებამ შეამცირა 
სასწავლო პროცესში არსებული პრობლემები. ზამთარში არასაკმარისი ტემპერატურით 
გამოწვეული უკმაყოფილება მოსწავლეებში 41-დან 7%-მდე შემცირდა. ცუდი განათებით 
გამოწვეული უკმაყოფილება კი 29%-დან 4%-მდე ჩამოვიდა. მძიმე სანიტარული პირობებით 
გამოწვეული დისკომფორტი მოსწავლეებში ასევე მკვეთრად შემცირდა. მასწავლებლები 
ხაზს უსვამენ ახალი სამეცნიერო ლაბორატორიებისა და აღჭურვილობის ხელმისაწვდომობის 
სიკეთეებს. ამავდროულად, დირექტორები საუბრობენ გათბობისა და ელექტროენერგიის 
გადასახადის მნიშვნელოვან ზრდასთან დაკავშირებულ გამოწვევებზე და არ არიან 
დარწმუნებულები, რომ სკოლის ბიუჯეტიდან ბოლომდე შეძლებენ გაზრდილი გადასახადის 
დაფარვას. საბოლოო შეფასება აჩვენებს, თუ რამდენად გამოიწვია ახალმა გარემომ მოსწავლეების 
აკადემიური შედეგების გაუმჯობესება თითოეულ გარემონტებულ სკოლაში,  ასევე გაზომავს 
რეაბილიტაციის ეფექტს  სკოლის ოპერაციულ ხარჯებზე და განახლებული სისტემების 
გამოყენების პრაქტიკას მომდევნო ორი წლის განმავლობაში.

  ტრენინგები პედაგოგებისთვის

პედაგოგების / დირექტორების ტრენინგები ქვეყნის მასშტაბით განხორციელდა 

საერთო ჯამში, პროგრამის ფარგლებში დაგეგმილმა ტრენინგმა მოიცვა საშუალო საფეხურის 
ყველა სკოლის დირექტორი (დაახლოებით 2000) და საბაზისო-საშუალო საფეხურის 
ბუნებისმეტყველების, მათემატიკის, ინგლისური ენისა და გეოგრაფიის მასწავლებელი (სულ 
18 000 მასწავლებელი). სატრენინგო პროგრამა შედგებოდა რამდენიმე მოდულისგან და ერთი 
წლის განმავლობაში მიმდინარეობდა ცალკეულ სესიებად მასწავლებელთა ორი ნაკადისათვის. 

ზოგადი მაღალი დასწრების ფონზე, ტრენინგის 
სრული კურსი გაიარა დირექტორების 93%-მა. პირველი 
ნაკადში მასწავლებლების 82% მონაწილეობდა, ხოლო 
მეორე ნაკადში კი 55%.  (აღსანიშნავია, რომ ანგარიში 
მომზადდა მეორე ნაკადის სატრენინგო სესიების 
მსვლელობის პერიოდში). 

ორივე ჯგუფში მონაწილეების უმრავლესობა 
დაესწრო მინიმუმ ერთ სატრენინგო სესიას. ამასთან, 
პრაქტიკულად ყველა მონაწილე საუბრობს ტრენინგთან 
დაკავშირებულ პოზიტიურ გამოცდილებაზე.

ტრენინგის შემდეგ პედაგოგებისა და დირექტორების თვითრწმენა გაიზარდა

ტრენინგის დასრულების შემდეგ დირექტორები მიიჩნევენ, რომ მათი სასწავლო ლიდერობა 
გაუმჯობესდა სასწავლო გეგმის ხელმძღვანელობის, საკლასო დაკვირვების და პედაგოგთა 
პროფესიული განვითარების ხელშეწყობის მიმართულებებით. მასწავლებლები უფრო 
თავდაჯერებულები არიან მაღალი სააზროვნო უნარების განვითარების, ჯგუფური მუშაობით 
თანამშრომლების წახალისების, გაკვეთილის გეგმის შემუშავების, განმავითარებელი 
შეფასებისა და სხვადასხვა შესაძლებლობების მქონე მოსწავლეებთან განსხვავებული 
მიდგომების დანერგვის საკუთარ შესაძლებლობებში. თუმცა, კვლევა არ აჩვენებს მყისიერ 
ცვლილებებს მასწავლებლების საკლასო პრაქტიკაში. ფოკუსჯგუფების დისკუსიებში,  
მასწავლებლები საუბრობენ ამ პრაქტიკების ყოველდღიურად გამოყენების სირთულეებზე დროის 
სიმცირიდან და დიდი დატვირთვიდან გამომდინარე. ტრენინგის მესვეურები ვარაუდობენ, 
რომ სწავლების პრაქტიკის გაუმჯობესება გარკვეული დროის შემდეგ იქნება თვალსაჩინო. 

მონაწილეების უმრავლესობა დაესწრო სრულ 
სატრენინგო პროგრამას.  პრაქტიკულად ყველა 
მონაწილე საუბრობს ტრენინგთან დაკავშირებულ 
პოზიტიურ გამოცდილებაზე.

სკოლების დირექტორთა 93%

მასწავლებელთა 82% 

ცვლილებების შესაფასებლად, საბოლოო შეფასება შეისწავლის სწავლების პრაქტიკაში არსებულ 
ტენდენციებს ტრენინგების ციკლის დასრულებიდან რამდენიმე წლის დინამიკაში.

შეფასების მეთოდები
შუალედური შეფასება შერეული მეთოდების გამოყენებით ჩატარდა კომპაქტის ბოლოსკენ, 
პროექტების დასასრულისთვის.  შეფასება დაეფუძნა ინფრასტრუქტურის შეფასების, 
მოსწავლეების, მშობლების, მასწავლებლებისა და სკოლის დირექტორების გამოკითხვისა და 
თვისობრივი მონაცემების ერთობლიობას.

სკოლების რეაბილიტაციის კვლევა: სარეაბილიტაციო სამუშაოების დაწყებამდე, ადგილობრივმა 
კვლევითმა კომპანიამ შეაგროვა საბაზისო მონაცემები სკოლების ინფრასტრუქტურის 
მდგომარეობის შესახებ, რომელიც მოიცავდა სითბოს, სინათლის, ჰაერის ხარისხის და 
ნაგებობების სიმყარის შეფასებასა და მოსწავლეების, მშობლების, მასწავლებლებისა და 
დირექტორების გამოკითხვას. შუალედური შეფასების ფარგლებში გაანალიზდა პირველ 
ფაზაზე რეაბილიტირებული 29 სკოლა. მონაცემთა შეგროვება გრძელდებოდა 2017-2018 წლის 
ზამთრის პერიოდში, რეაბილიტაციის დასრულებიდან ერთი წლის თავზე. კვლევა ასევე 
მოიცავდა მოსწავლეების ფოკუსჯგუფებს და ჩაღრმავებულ ინტერვიუებს მასწავლებლებთან და 
დირექტორებთან, რაც კვლევას მეტ ინფორმაციას აძლევდა რეაბილიტაციის სასწავლო გარემოზე 
გავლენასთან დაკავშირებით. საბოლოო შეფასების კვლევაში გაანალიზდება რეაბილიტაციის 
სავარაუდო ეფექტი შემთხვევითი საკონტროლო ცდის მეთოდით, სადაც რეაბილიტირებული 
სკოლების აკადემიური შედეგები შედარდება საკონტროლო სკოლების იმ ჯგუფის შედეგებს, 
რომელსაც რეაბილიტაცია არ ჩატარებია.

მასწავლებლების და სკოლის დირექტორების ტრენინგის კვლევა: შუალედური ანალიზი 
მეტწილად ეფუძნება 1186 მასწავლებლისა და 119 დირექტორის ტრენინგის შემდგომ გამოკითხვას, 
რომელიც წლის განმავლობაში მიმდინარე ტრენინგების სერიების დასრულებიდან ერთი თვის 
თავზე ტარდებოდა (2017 და 2018 წლები). მიუხედავად იმისა, რომ შედეგების კვლევა აღწერითია, 
ის მასწავლებლებს შორის შედარებით ანალიზსაც მოიცავს  ცოდნასა და საკლასო პრაქტიკაზე  
ტრენინგის მყისიერი გავლენის დასადგენად. შეფასება აერთიანებს თვისობრივ  კვლევასაც, 
რომელიც მასწავლებლების ფოკუსჯგუფების და გადამზადებულ დირექტორებთან სიღრმისეული 
ინტერვიუების შედეგებს დაეფუძნა. გამოკითხვის შედეგების თავსებადობის დასადგენად, სხვა 
მონაცემებთან ერთად, ჩატარდა ვალიდურობის ტესტი, სადაც მასწავლებლების გამოკითხვის 
შედეგები შედარდა მოსწავლეების გამოკითხვისა და მასწავლებელთა მცირე ჯგუფზე საკლასო 
დაკვირვების შედეგებს. 
საბოლოო ანგარიშში ასახული 
იქნება მასწავლებლებისა 
და სკოლის დირექტორების 
ტრენინგის შემდგომი 
შედეგების ანალიზი 
გრძელვადიან პერსპექტივაში 
ძირითადი ტენდენციების 
დასადგენად.

